ESTA 1:1-2 i ESTA 1:5

ESTA
Estaana ufa

Kuinna Wasti nammarifa kinna Serkisisana
mandaikamma amaqanau.

1-2 Serkisisafa Peereesia maga maagqaki kinna
maru aukuana mifa Susa maqusaki nari kinna
siaqa ufigiseenoo ooqu marifinoo 127 maqa
maaqga rakisi marinau. Suani afu uri maru
qaannai India maqa maaqaki oosana araseenoo
suanafu keegee maru qaannai Itiopia maqa
maaqaaki dinni ati oonu marinau. 3 Mifa
qaarammoo aukuanaki kinna maridanoo aigama
kiapausa faga kaammanna uriqararausa faqa
aigama maqga maaqaki marusa faqa firaa
oomaga sakasaida nee marinau. Peereesia
maga maaqaki faga Midia maqa maaqakinaa
ammiuqa faqa mi firaa oomaqganaki ani mariqau.
Rakisirausa faqa firaa fasiqauqa faga aigama
maga maaqgaki marusa misa faqa mariqau.

4 Mi naranafa qisauku dinni taikasee
dinni oonu moodaa marasee 6 uqoonaki

marinau. Marufanoo kinna fannoo nari
aigama munnimma faqa nari maaqa afaaqa

augirana faiqi anaasee qugannifiganau.
Qugannifiqasoofaga misa mi ainainausa
gafoofanoo kaaga amiqirafa urigaranoo ugqanna
marinau. > Mina anaaqgiana kinna fanoo moo
firaa oomaqa nari uqusaki nari maaqa adeedi
sakanau. Mi oomaqafa aigama Susaa maqusaki

maru fasiqausa ainaina faqaasa faqa ainaina
siaisa faqa misaindi marinau. Marufaga misa
moodaa amaana aundurai naida mariqau.
6 Mitinai misa narana nee marunnai amiqira tida
marinau. Ooqai faiqi misa taatugee ooninnai
faqa eekara ooninnai faga dirindaasi arira ooni
faqa kinnaa ooniuga misa rarai fee qimasee auqu
ree maruna mookira ooni tanukaida geemaruna
faga maqasaa padimmaseeqa minasaa tida
augiqau. Misa mi tidanasaa oomaga naani
gimasee eekara arira gamunnainnai faqa
dirindaasi arira gamunnanai fagqa afaaqa
auqusee amigira sandannai rumbagoofanoo

marinau. Misa mi sandanannai siruaannai
auqira rinna amigira ooni pausasaa rumbagau.

Misa miqoo koorannnai faqa siruaannai faqa
auqgira kisaaga siaqauqa ufiqisaidaga minasaa
ooqu marifidaga narana nee mariqau. 7 Faiqi

misa mooka maakira koora kaafaki nammari nee
mariqau. Nee marufanoo kinna fannoo moomoo

uainna mi fasiqausa nimi marinau. 8 Sia misa
neefandinnana asaana riqau. Kinna fannoo nari
maagaki ainaini maru faigisa gimannimufaqa
misa nari nidiranasaa moodaa moodaa fasiqa
nammari nimi marigau.

9 Mikari Kuinna Wasti nammarifa aiqama
anaaseeuqa faqa kinna maaqaki firaa oomaqa
sakasee nee mariqau.

10 Qisauku dinni taikasee dinni oonu
qaaraganda marasee 7 faasanasaa mi firaa
oomaganaki kinna fannoo kaqi kaaqoo uqanna
uainnasaa furufarinau, furufarinoo mifa nari
maaqgaki ainaini maru faiqisa qgisauku dinni

taikase dinni oonu qaaragqanda marasee 7
naaroofaga aniqau. Misa nuqu maagimminoo
marinau. Meehummafa faqa Bistaafa faqa
Aboonnafa faqa Bitaafa faqa abaktaafa faqa
Seetarafa faqa Karkasaafa faga mariqau.

11 Kinna fannoo misara kuinna Wasti nammarina
afiqee aniagee qimaseenoo imanniminau.

Kuinna Wasti nammarifa nari kuinna qafee

afisu maree aniani. Kuinna Wasti nammarifa
amiqira manaaga uganna marufanoo minara

kinna fannoo kiapausa faqa aigama mina
firaa oomagaki ani marusa ugannifigarara
aaranau. 12 Mi ainainira faiqgisa oonu kuinna
Wasti nammarina kinna qu ufana gimamufanoo
kuinna fannoo sia anufanoo minara Kkinna
firaaqoo uganna aranaqanau.

13 Mifa irirana faqaa fasiqauga naroofaqa
anireeqa kuinna faga auqaaninna ainainara
gimamigqau. Kinna fannoo irirana fagaasa
iramiriseenoo misa gimamundeemmasee nari
sandufaki ainaini maruna faqa faiqi anaasee
ooqu marirana faqa andeeqanau. 14 Mi fasiqausa
nuqu maaqimminoo marinau. Kareesanafa faqa
Seetaraafa faga Atmataafa faqa Tarasisaafa
faga Meereesafa faga Maraseenafa faqa
Meemukanafa faga mariqau. Misauqga gisauku
dinni taikasee dinni oonu gqaaraganda marasee
7 nikiiga fasiqauqga Peereesia maqa maaqaki
faga Midia maqga maaqaki faga aigqama kinna
rakisi maru maqa maaqanaki misa uriqarara
kaammanna mariqau.

15 Mifa mi fasiqausa maaqi gimasee gimannim-
inau. Qinee kinna Seerkisisasa eeqd maagqaki

ainainimaru faiqgisa niiqaafanaqa oonu kuinna
Wasti nammarina gimamifanoo qinee gimami-
anna ainainausa auqaanifee giafananoo mifa
gini ufa rukioofanoo girana gqanau. Sandufa fan-
noo minara naqgaa fee gidanoo fee. Innisaimbaqa
kuinna naqaa feemma amaqaanauree.

16 Meemukanafa kinna nari oofisaa faqa
maaqgi gimasee gimanniminau. Rakisirafa
anee iria, kuinna Wasti nammarifa sia anikai
fau mandaikamma amageenoo fau. Mifa
ailgama uriqarara fasiqauga faga aigama
ani maqa maaqaki maria fasiqausa faqa
mandaikamma nimaqgeenoo. 17 Qusasaa uganna
aigama anaaseeuqa anee rakisi marianna magqa
maaqganaki mariasa misa kuinna mi oosanna
auqainara irifaranoo. Iriseeqa misa maaqi
gifaranoo, kinna Seerkisisafa kuinna Wasti
nammarifa oonu mina qafaanifeera qufanoo
kuinna fannoo kinna ufa rukiasee sia finau. Miqi
kai iga anaaseeuqa faga nari nifaaqmaaka ufa
rukieefaranoo. 18 Mi faasanna kai uriqarara
fasiqauqga Peereesia maga maaqaki faga Midia
maga maaqaki faqa marusa ninaaqmaaka
kuinna mi oosanna auqoo ufana irisee misa mi
ainannara ndri nifaaqgmaaka gimannimisee mi
anaseesa moomoo mandoosana faga mandufa
faqa gifaranoo.

19 Rakisirafa anee irinanoo amiqginana, anee
moo ufa maaqi qimasee faiqi anaasee iannai
ugaa. Wasti nammarifa sia kaifaa ani ani
gafaani. Mi ufana Peereesia maga maaqaki-
naasa faga Midia maqa maagqakinaasa sandufa



ESTA 1:20 v ESTA 2:3

mari papiqanaki akara ruaqga. Akara ruma-

saifanoo mi sandufafa sia amana taikaannoo.
Minara anee Wasti nammarina mara aqusee

Mmoo amigira manaaga mara ugasainanoo mifa
kuinna mariani. 20 Mikari ani mi ufafa aiqama
anee rakisi marianna maqa maaqausaki daraani
mafinaqa aigama anaaseeuqa nari nifaagmaaka
nuqu faqaasa faga nuqu siaisa faga misa ufa
amigimmasee irifaranoo.

21Kinna nari uriqarara fasiqauqa faga misa mi

ufanara nidufanoo kinna fannoo Meemukanafa
qundee inau. 22 Kinna fannoo nari rakisi maru

maga maaqausakiaga papiqa qugasoofanoo fi-
faininau, mifa aigamausa nari ufakiqari pa-
piga akara ruma nimaganau. Akara ruma ni-
magaseenoo mifa maaqi qinau, faiqi fannoo kai
nari faiqi anaasee rakisiannoo.

2

Eestaafa nammarifa kuinnaikinau.
1 Mikari kinna aranaqarafa kaqikaaqoo

taikoofanoo mifa kaifaa Wasti nammarifa
mandaikamma amaqoo oosannara oonu mafi

irinau. Iriseenoo mifa Wasti nammarina
aiqamasainanoo mifa sia kaifaa kuinna

mariannoo fee qu ufanara oonumafi irinau.
2 Akaqa fasiqauqa mina amiqgira irirana
amimarusa mina aaqa ooqufaageeidaga
maaqi gimasee mina qimamiqau, rakisirafa
anee akaga amigira manaaqauqa sia faiqi
faga faigama qaasara randaannee qiqau.
3 Anee rakisi marianna maga maaganakinaa
fasiqauga mara ugasainaga misa amigira

manaaqauqa sia faiqi faga faigama qaasa
nifigamaree kaammanna urigarara taunna
Susaa maqusaki minisee anee manaaqauga
suqu ugee marianna maaqanaki misauga mini
uqaaqa. Uqasaifanoo Eekaifa ani ainainira faiqi
ani anaagmaakasaa rakisi marifa mifa misasaa
rakisiani. Rakisi marinaga anaaseeuqa misa
fadameena akunnimagaseeqa misa nifaaqa
auqusaifaga misa kaaqa amiqgirausa uganna
mariaqa. 4 Marifana anee mi manaagausa
kinaana moodaa ani aidi marinnana mareegqee
uqasainanoo mifa kuinnaika mafinanoo kuinna
Wasti nammarina amaaqa magaani. Miqi
qufanoo kinna fannoo iriseenoo mi ufanara
eedoo gqimaseenoo afagqanau.

5 Susaa maqusaki Yuda magannaa fasiga moo
marinau, minauqu Moodeekaifa marinau mina
akoona auqu Yairafa marinau. Yairafa Kisaana
amaaku Simeena anaiqi Beensamina atikinaafa
marinau. 6 Ooqai Babiroonnia maqgannaasa
kinna Neebukatneesafa Yuda magannaasa kinna
Yeeoiakina faga Yuda magannaasa akaqausa
faga nifiqgeenoo Babiroonnia maqusai mari-
aqeera finau. Mifa Moodeekaina aiku asauku
faqga nifiqoo faqa misa faqa fiqau. 7 Moodeekaifa
moo manaaqga rakisi maruna minauqu Eestaa
nammarifa marinau. Minauqu Heeburu ufak-
iqari Adasanee gimarigau. Eesta nammarifa
Moodeekaina akoona akaga araamuna marinau.
Mina akoofa nari anaaqa faga kuqufufanoo

Moodeekaifa Eestaa nammarina maraseenoo
nari faiqiara foora rakisi marinau. Rakisi maru-

fanoo Eestaa nammarifa kaaqa amiqira manaagqa

uqanna findifi marufaga qafoofanoo amigqirafa
uganna marinau.

8 Kinna Seerkisisafa nari oofisaauqara
moomoo amiqgira manaaqauga nifigamaree
Susaa maqusai aniagee gimasee ufa quganau.
Ufa uqgasoofaga misa manaaqauqa nifigee
anidaga misa Eestaa nammarina faqa
afigee aniqau. Miniseeqa misa Eeataa
nammarina kinna uqusaki manaagauga maru
maaqanaki uqaqau. Ugqasoofanoo Eekaifa mi
manaaqausasaa rakisi marinau. 9 Eekaifa
Eesta nammarina qafoofanoo amiqgira manaagqa

marufanoo minara aidi marinau. Aidufanoo
mifa kai kaqi ufanoo Eestaa nammarifa afaaqa

auquaninna fadameena mainainausa faqa
oosana oosana amigira narana faga aminau.
Amiseenoo mifa kinna maaqaki marusara
Eesta nammarinasaa amigimmasee rakisiagee
gimaseenoo mara uganadu.

10 Indaaru Moodeekaifa Eesta nammarina qi-
maminau, anee sia aneenara Yuda maganaa
manaaga maridee qimasee koorooiannee qu

ufana Eesta nammarifa nari rakisi maru akoona
mi ufana afageenoo sia qimaminau. 11 Aigama

faasaana Moodeekaifa anaaseeuga maaga maru
uqusana koogindanai oonuree aniree inoo ni-
marinau. Mifa Eesta nammarifa naqaa fee
masee marinagee irianauree misa Eesta nam-
marina naqi feemma amagqaifaqgee irianauree
gimasaidanoo oonuree aniree imarinau.

12 Moodaa aukuana aundurai misa
manaaqauqa rakisi marufaga amiqgirausa
uganna kambigee mariqau. Kambiqgee marufaqa

misa qisauku dinni taikasee dinni oonu
moodaa marasee 6 ugoonaki misa meea saqari
anoonnai auquqoo fadameena amiqgira afundi
maruna mi manaagausa nifaaqai akunnimagee
mariqau. Akunnimagasee moo 6 uqoonaki
misa fadameena faqa ainoo faga amiqira afundi
maruna akunnimaqgee mariqau. Migimmasee
inaaqianna misa aigama manaaqauga moodaa
moodaa nifiga maraida kinna Seerkisisafa
marunnai fimariqau. 13 Manaaga moo fannoo
kinna maagqai fuani gimaseenoo nari aidiranasaa
afaaga auqu mareenoo fimarinau. 14 Manaaga

fannoo eendi marufanoo kinna marunnai
oonu mariinoo iagee marinau. Iaqgasoofaqa

kananaana mina afiqamaree anaaseeuga maaga
mooki munu Saskasana asaukuki ugaqgau.
Mi moodaa fasiqafa kai kinna inaaqianna
anaaseeuqgasaa rakisi marinau, rakisi marufaqa
mi anaaseesa sia kaifaa kinna oonu qafee
mariqau. Kinnna fannoo moonara aidinanoo
mina auquramasee aarainanoo mifa amana
fuannoo, sia moo aana maridanoo.

15 Eesta nammarifa kinna qafaaninna

faasaanafa aniranau. Eesta nammarifa
Moodeekaina akoona akaga Abiairana araamuna

marufanoo Moodeekaifa Eesta nammarina
maraseenoo nari araamunara foora rakisi
marinau. Rakisi marufaga aigama fasiqauqa

Eesta nammaria qafee marufanoo kaaga uganna

minara nidi marinau. Mikari Eesta nammarifa
kinna qafarara finoo sia nari aidiranasaa

gamunna afisinau. Manaaqauqa rakisirafa
Eekaifa qimamundeemmasee qamunna afisinau.

16 Mikari Seerkisisafa qisauku dinni taikasee
dinni oonu qaara marasee 7 aukuanaki kinna
marinau. Mi aukuannanaki gisakuqgara taikasee
10 uqoona misa auquree Teebeeta uqoonafee
gimariqau. Mi uqgoonnanaki misa Eesta
nammarina afiqee kinna marunnai figau.

17 Munusoofanoo kinna fannoo firaaqoo
uganna Eesta nammarinara aidinau. Mifa
sia akaga manaaqauqara aidi marundeem-

maseenoo  Eesta nammarinara aidinau.
Mifa Eesta nammarina qafoofanoo akaqa

manaaqauqa urinnaaqaramaseenoo kaaqa
amiqirafa uganna marinau. Sia moo manaaqa
fannoo Eesta nammarifa kinna aqaararana

amundee iannoo. Minara kinna fannoo
mina akiigaki kuinna qafee afisu amganau.

Afisu amaqgasoofanoo Eesta nammarifa Wasti
nammarina amaaga magqaseenoo kuinnaikinau.

18 Kinna fannoo Eesta nammarinara asasidanoo
firaa oomaqga sakaseenoo nanau. Mifa aiqama

urigarara fasiqauga faqa kiapausa faqa
naaroofaga mi firaa oomaqganaki aniqau.
Aniroofanoo mifa ginau aigama fasiga anaasee
gini maqga maaqgaki mariasa misa maa faasaana
idooaidaga. Miqi gimaseenoo kinna fannoo
moomoo amigqira ainaina faigi anaasee niminau.

Moodeekaifa kinna dadaaqufanoo mifa sia
kuqinau.

19 Mikari kai kinna fannoo Moodeekaina mara
uqasoofanoo mina maaqasaa rakisira fasiqaik-
inau. 20 Ooqai Moodeekaifa Eesta nammarinaa

gimaminau, anee sia aneennara Yuda magan-
naa manaaga maridee gimasee faiqi giman-
nimia. Miqi gqimaqoona Eesta nammarifa mi
ufana afaganau. Mina oosana mifa aiqama
kari Moodeekaina maaqaki maridanoo mina ufa
afagee marinau.

21 Mikari Moodeekaifa kinna Seerkisisana
saika maroofaqa qaara fasiqa gara kinnara
aanoo (gimasee miganda mina kuqa arirara
ufa tipundaari mariqau. Mi fasiqa qanda
nuqu Biktanafa faga Teereesaafa faqa
marinau. Mi fasiqa qanda kinna faigee maru
maaqgana kooqiki rakisimaru ganda mariqau.
22 Moodeekaifa migqanda ufa iriseenoo mifa
oonu kuinna Eesta nammarina qgimaminau.
Qimamufnoo Eesta nammarifa Moodeekaina
faga mi fasigaganda fagqa ufa iruna Kkinna
gimaminau. 23 Misa mi ufana oosana randaseeqa
iriseeqa mi ufanara kuqgaa fee giqau. Kugaa
fee gimaseeqa misa mi fasiqaqanda saqarisaa
dirisoofaga kugiqau. Kuqufufanoo kinna
fannoo nari oofisaauga gimanniminoo qinau,
mi ainainafa kambiqaina innisaimbaqa
kaammanna papiqaki akara rua qufaga misa
migimmigau.

3

Amannafa Yuda maqannaasa naru taikarara
ufa rumbanau.

1 Kagikaagoo marinoo kinna Seerkisisafa moo
fasiqa mina auqu Amaannana mara ugqasoofanoo

mifa urigarara kaammanna marinau. Aman-
nafa Hammeedatana amaaaku Akakana anaiqi
marinau. 2 Kinna fannoo aigama kiapausara
Amaannanara niqoori saunu araseee mina firaa
auqu amiagee qufaga misa aigamausa kinna
qundee ufanoo Moodeekaifa kai sia miginau.
Moodeekaifa Amannanara aqoori saunu arara
akooganau.

3Inaaqgianna akaqa kiapausa mina qafamasee
mina iramiriqa giqau anee nanaree kinna
ufamau sia finanee. ¢ Moomoo kari Moodeekaina

mi oosannanara (imami marigau. Migqi
marufanoo Moodeekaifa misa ufa irirara
akooganau. Miqufanoo Moodeekaifa misa

gimanniminoo ginau, ginee Yuda magannaasa
maridaga minara qinee Amannanara sia
gigoori saunu araidaqa. Miqi qufaqa kiapausa
Moodeekaifa qu ufana Amannana gimamigqau.
Misa Moodeekainara kaqi mi ooasanna maree
marinanoo Amannafa qafamasee arana qaannoo
fee sia fee arana gaannoo fee gimasee qgafee
mariqau.

> Amannafa qaqfoofanoo Moodeekaifa
sia minara aqoori saunu araseenoo mina
amooqinau, miqufanoo mifa minara firaagoo
aranaqanau. 6 Miqi marufanoo mifa mina
paqurimmaseenoo qafoofanoo Moodeekaifa
Yuda maqgannaa fasiga marunara mifa
Moodeekaina mandaikamma amaqarara irinau.
Sia Moodeekaina kai fau miginau. Amannafa
Yuda magannaasa Peereesia maqa maaqaki
marusa aigama naru taikarara oonu mafi irinau.

7 Qisaukqara taikasee gikunni ooqu qaara

marasee 12 aukuanaki Seerkisisafa kinna
marinau. Indaarugaa uqoona auqu nisaanna

fee gimarunasaa Amannafa purimma fee gimaru
sararana masee qafaaqee qinau. Ya uqoonnanaki
fee ya faasaanee Yuda maqgannaa kuridi
nimaqara amiqira faasaana mariannoo fee.
Miqi qufaga misa sarara masee maaqimmasee
paquriqau. Adara 12 uqoona fee qimaru
uqoonnanaki 13 faasaana Amannafa misa kuridi
nimagaannoo.

8 Amnnafa oonureenoo rakisirana qimaminoo
ginau. Aigama anee rakisi marianna maqga
maaqgaki maria fasiga anaaseesa akaqausa sia
maaqoo mariasa naanna raidaqa, misa mooka
uganna midammia. Minara anee misa afu
kai niqafee marinagqa marifanoo mifa sia ani
faga ani maga maaga fagqa dadaagiannoo.
9 Minara rakisirafa ani aidinana anee aiqama
faiqi anaaseera ginagqa mi fasiqa anaaseesa
kuga naruaqa. Anee miginaga (inee magee
aniara kugaa idaga ginee siruaa munnimma
moomoo uganna 50 mirioonna anee munnimma
afeedi marianna maaqanaki uqaisaanaura.
Migimmaseenana anee minannai kaamaanna
saika mareenaranoo.

10 Kinna fannoo nari sandufauqa
gimasainnana afeekaikiani feera mina rinnasaa

mina akara maridanoo. Kinna fanoo mi ufana
iriseenoo asaukukinaa rinna radukuseenoo
Amannana Ammeedatana amaaku Akakana
atikinaana Yuda magannaasa namugaa aminau.
11 Amiseenoo kinna fannoo Amannana maadgi

gimasee gimaminau sia munnimmara iria, anee

nana ainainee maa fasiqa anaaseesaki auqararee
iridanee kaqi auqaa.

12 Indaaruqaa uqoona 13 faasaana Amannafa
kinna kuskusauqa aiqama naaroofaqga aniqau.
Aniroofanoo mifa nari ufauga gimanniminaqa
akara ruageera naaroofaga aniqau. Misa
anireeqa aigama moodaa moodaa magannaasa
nari ufakiqari akara ruma nimagaqau.
Migimmasoofanoo mifa mi papigana aigama
rakisirausa faqa aigama kaammnauqa faqa
aigama kiapausa faga nimaganau. Aigama
papiga Seerkisisana rinna saaqaraa akara
marinau. Kinna fannoo nari uganna papiqa
akarariifoo girana koorooinau. 13 Pasa maraqa
nu fasiqausa mi pasausa mara maree Kkinna
maga maaqakinai aigama maqannaa rakisirausa
nimiqau. Aigama pasauqa kiagqa maaqi qinoo
marinau Adara uqoona 13 faasaana innee
Yuda magannaasa aigama kuga naruaqee
ginoo marinau. Kumaara fasiga anaasee
faga asooqauqga faqa faigqi anaaqiuga faqa
aigama mi faasaana kai naru taikaaqa giqau.
Sia misara q@imudaoo (iaga aigama naru
taikaseeqa misa ainainauqa faga maraaqa.
14 Rakisirausa aiqama oosana oosana fasiqa
anaasee aigama maga maaqaindari ani mariasa
nifusaa mi pasana asaana ruaqa. Asaana rifaqa
iriseeqa mi faasaanafa kambigainaqa misa Yuda
magannaasa narirara deedaqiaqa.

15 Pasa maraqa nu fasiaqusa misa kaunna
gimasee pasa maree aiqamai fifainiqau. Misa
maa ufana faga Susaa maqusaki faiqi anaasee

iriageera gimannimiqau. Kinna faga Amannafa
faga miganda kai nimuqusa amiqi marufaqa
ooqu faaqee maridaqga uainna nee mariqau. Miqi
marufaqa Susaa maqusakinaa fasiga anaasee mi

ufana irisee tautufanoo misa irirafa furufara
uganna minau.

4

Moodeekaifa Eesta nammarinara narit
dadaaqianifeera qimaminau.

1 Moodeekaifa mi ufana  iriseenoo
firaaqoo gimudaoo qinau. Mina amuqusa
ummaara uganna roofanoo nari gamunna
rakeekaammeeqee aqginau.  Migqimmaseenoo
mifa soofaara qamunnanda rumbaseenoo
akiigaki danda afaqa teeqinau. Mifa
migimmaseenoo maqusaki oorureenoo firaaqoo
faaga rumasee ikiraganau. 2 Mifa kinna
maaqaki kooqiki oonureenoo mifa sia maaqaki
keeqanau. Faiqi kinna maaqaqgki keeqararee
ginausa sia soofaara qamunna afisu mareeqa
keeqeefaranoo. 3 Mikari misa kinna ufa
ailgama maqga maaqaki gimannimufaqa Yuda
magannaasa irufanoo naundura ummaara
roofaqa firaaqoo faaqa riqau. Misa sia narana
nagau qimudaoo qira idi ramasaidaqa iki faafau
gimariqau. Yuda magannaasa moomoo soofaara
gamunna rakeekaa irana afisuseeqa dandaki
noorindari aqufiqa mariqau.

4 Eesta nammarina ainainira manaagauqa
faga minasaa rakisi maru fasiqausa faqa
Moodeekaifa auqoo oosanara gimamufanoo

Eesta nammarina amuqusa firaaqoo uganna
ummaara ranau. Mifa Moodeekaifa qamunna
anaqirana raipaqusee amigqirana afisuani feera
amaganau. Amagqasoofanoo Moodeekaifa akoo
marara ganau. > Miqufanoo Eesta nammarifa
Atakana aaranau. Atakafa manaaqauqasaa

rakisirafa marufanoo kinna fannoo Eesta
nammarina ainainiani feera  utaagama

amaganau. Miqufanoo Eesta nammarifa
Moodeekaina oosana paquriani feera nana
oosanaree mifa mi ainaina auqgeenoo fee
gimaseenoo Akatana aiganau.

6 Akatafa sugira maqusaki keeqafufanoo kinna
firaa maaqga kooqiki oonu Modekaina paqurinau.
7 Oonu paqurimma soofanoo Moodeekaifa
aigama ainaina nariki kambiqoonara Akatana
gimaminau. Amanafa faigi Yuda magannaa
aigama kuqa narusaifanoo mina akiiqara kinna
fannoo munnimma ugqeemaru maaqanaki mifa
naqumma munnimmee ugaaninnanara faqa
ginau. 8 Moodeekaifa Amannana ufa maru
pasausa kinaana moo maraseenoo Akatana
aminau. Mi pasanaki faiqi anaasee Yuda
magannaasa aigama kuqa naruagee qinoo
marinau. Moodeekaifa Akatanara mi pasana

mara maree Eesta nammarlﬁnnal munusee
alqama ainaina kamblqaanmnara qlmamlanne

gqinau. Akatafa Eesta nammarina gimaminanoo

Eesta nammarifa Kkinninnai = oonureenoo
mifa Yuda magannaara gimudaoo gimasee

amuqusiani feera gimaminau.

9 Miqgi qufanoo Akatafa oonu Eesta namma-
rina qimaminau. 10 Qimamufanoo Eesta nam-

marifa Moodeekaina gimamiani feera moo ufa
Akatanasaa uganau. 11 Mifa maaqi ginau
sia amana qinee oonu kinna qafaanauranoo.
Kinna fannoo faigi moo aarainanoo mifa amana
mina maaqaki keeqaannoo. Sia riri aarainanoo
nari iriranasaa keeqainnana misa kugamma

arifaranoo. Moodaa aana kai mi sandufana
alaaqararafa maridanoo. Faigi moo fannoo

kinna innannai kaqi fifau oonurainanoo kinna
fannoo nari koora saununnai mina afaaqai
mundusainafa mifa sia kuquannoo. Aigama
kinna ainainira faiqiuqa faqga kinna rakisi maru
maga maaqanaki maru fasiqausa aiqama mi
sandufanara iridaga. Minara moodaa uqoona
taikarara imarufanoo kinna fannoo sia qini
daaranau.

12-13 Moodeekaifa Eesta nammarina ufa gima-
mufanoo iriseenoo mifa nari maaqi gimaseenoo
gimaminau. Kuqgaa anee kinna maaqaki mari-
ananoo anee sia Yuda maqgannaasakiqari aneen-
nara kinna maaqaki marunnanara sia um-
maaraki kuquanauree gimasee iria. 14 Anee
miginna kari aneenna oo qumarainanoo akaqa
ainaiana innisaimbaqa dadaaqirafa kambiqaan-
noo. Anee kuginaga ani ainaina aigama kuqu
taikeefaranoo. Minara innisaimbaqa sia iridaqa.
Manda aukuana innisaimbaga Yuda maqan-
naasa dadaaqirara anee kuinnaika mafuananoo.

15 Eesta nammarifa Moodeekalfunnal kaifaa
maaqi gimasee ufa uganau. 6 Anee oonu
Susaa maqusaki aiqgama Yuda magannaasa suqu
uqasee gqimannimia innee qaarammoo faasaana
faqa eendaki faga narana faga nammarifaqa

auramasee sia naaqa. Kaifa ginee faga eeqa
ainainira manaagauqga faga miqi kai iqa narana
faga nammari faga auramasee sia naanauranoo.
Migimmaseeqa inaaqgianna qinee kinna innai
fuanauranoo. Kaqi qinee sandufa rukiaanaura-
noo. Qinee migimmasee kuquananoo sia ufa
mariannoo kaqi ginee kuquanaranoo.
17Moodeekaifa Eesta nammarina ufa iriseenoo
mifa kinna maaqga kooqi ugaseenoo oonureenoo

Eesta nammarifa gimamundee maseenoo
auqanau.

)

Eesta nammrifa kinna faqa Amannana faqa
firaa oomagqaki aniaqgeera naaranau.

1 Eesta nammarifa qaarammoo faasaana
narana auranau. Mifa qaarammoo faasaanasaa
kuinna qamunna afisu mareenoo kinna maaqa
maru uqusanaki keeganau. Kinna firaa
oosiranaki maruna aaqa oorufinau. Kinna fanno
nari siaqasaa ooqu faageeidanoo kooqinni afu
maganau. 2 Kinna fannoo Eesta nammarifa
maqusai kikiginoo marufanoo qafoofanoo
mina amuqusa fannoo Eesta nammarinara
amiqufanoo mifa koora saunu uagee mariiu
asaukuna afaaqai mundinau. Miqufanoo Eesta
nammarifa mina aaqa anireenoo mi saununa ati
auganau.

3 Kinna fannoo qinau, kuinna Eesta nammari
ani nanaree aididanoo fee. Qinee ani eeqa firaa
maga maaqga dinni ati ani amianeera aidi mari-
naga (inee ani amianaura.

4 Miqi qufanoo Eesta nammarifa maaqi ginau.
Rakisirafa amanee anee faga Amannafa faqa
magee eendaki firaa oomaqaki anifaree.

5> Miqgi qufanoo kinna fannoo mi ufanara ee-
doo gimaseenoo mifa Amannanara kai kaqi
anirainaga anindiri Eesta nammarifinnai fua-
nee (inau. Miqi gimaseeqa kinna faga Aman-
nafa faga migqanda Eesta nammarina oomagqai
figau. ¢ Misa oonu maridaga uainna nee maru-

fanoo kinna fannoo Eesta nammarina iramirinoo
ginau. Anee nana ainainaree aidinnanara qi-

naga amia. Aigama ainainara anee irainnanara
ginee eedoo gianaura. Anee gini maqga maagqa
dinni ati mararee ginaga ginee ani amianana
anee rakisinnaranoo.

7Kinna fannoo miqi qufanoo Eesta nammarifa
kinna nari qimaminoo ginau, qinee maaqi qi-
maseee ani iramiridaga. 8 Anee giniara firaaqoo
asasinana qini irara ufara faqa asasinaqa duna
ginee moo oomaga deedagamma saanaga anee
faga Amanafa faga ani naaga. Nee marifaqa
migoo ginee eeqa didirana ani gimamianaura-
noo.

Amannafa Moodeekaina arira ufa
tipundaarinau.

9 Amannafa narana neeneeuqooqari amuqusa
amiqufanoo firaaqoo asasinau. Miqimmaseenoo
oonuree gafoofanoo Moodeekaifa kinna maaqa
kooqi aaqga ooqufaaqgee marinau. Moodeekaifa
maridanoo Amannana gafamaseenoo sia fin-
difi amandanau. Miqufanoo Amannana fi-
raaqoo arana gqanau. 19 Amannana aranaqarafa

suka uqanna qoofanoo mifa nari amuqusa
mugqufiseenoo mifa sia moo ainaina auganau.

Mifa nari maaqai oonureenoo nari agoondiuga
naaroofaga aniroofanoo nari anaaga Seereesa
nammarina misa faga mariani feera qimam-
inau. 11 Misa maaqaki aniroofanoo Amannafa
misa nifusaa nari auqu ugeeranau. Mifa nari
munnimma moomoo marunara faga umiasana
faga mina faiqi namu akoonaigiuga moomoo
marunara faga gimanniminau. Kinna fan-
noo mina firaa saika faqga firaaq auqu faqa
amigqoonara gimanniminau. Qimannimufaqa
kinna oofisaauga akaqausa mina ameemaanai
mariqau. 12 Amannafa kaifaa maaqi qinau,
kuinna Eesta nammarifa moo firaa oomaqa
ginindi faqa kinnaindi faqa kai suganau. Mifa
sia moo fasiqa aaranau. Mifa maaqi ginau
duna maaqandara kaifaa mina faqa oonu narana
naaqgee qinoo. 13 Qinee Moodeekaina qafau-
nanoo mifa Yuda maqannaa fasiga maridanoo.
Mifa kinna kooqiki ooqufaagee marifanoo gini
gimuqusa ummaara raifaga ginee mi amiqira
ainainausara fifau ainainee gimasee iridaqa.

14Seereesa nammarifa Amannana anaagqa mifa
nari agoondiuga faga misa maagi gimasee mina
gimamiqau. Anee sia minara iria. Faiqi giman-
nimifaqa misa kisaaqa sagari 26 mita amana rak-
iqasee duna kananaana oonu kinna iramirisee
Moodeekaina diriaga. Anee migimma sainanoo
ani amuqusa amiginana anee oonu narana naa.
Amannafa mi ufanara asasammaseenoo faiqi qi-
mannimufaqa misa Moodeekaina dirifandinn a

sagarina rakiaqau.

6

Kinna fannoo Moodeekaina uriqarara auqu
aminau.

1 Miqu eendanaki kinna fannoo sia faiqanau.
Minara mifa mina magqa maaqaki aigama
ainaina  kambiqoonara akara rumaqoo
papiqanara maree minisaifaga misa minaki
akara ufa qafaaqgee ginau. 2 Minisoofaqa misa
Biktana faqa Teereesaana faga ufa asaana
rumasee (afoofaga miqanda kinna maaqa
oosiranauqaki rakisi mariqau. Mi fasiga qanda
kinna kuqa arira aanara randee mariqau.
Randee marufanoo Moodeekaifa miganda
kukeeqara irirana qafamaseenoo miganda koota
niminau.

3 Minara rakisirafa qinau, innisaimbaqga na-
nee moo amiqira ainainannai Moodeekaifa auqai
oosana akiigara amianauree. Miqi qufaqa faiqi
maaqi gimasee mina qimamiqau, innisaimbaqa
sia moo ainaina mina amiqa.

4 Kinna fannoo misa iramirinoo qinau, qini
oofisaauqa mi maganaki mariiaafanoo fee sia
fee. Magee Amannafa kinna irara anidanoo, mifa
Moodeekaina saqari rakiqasee deedagamma
qaanasaa diriageera (imamirara anidanoo.
Minara Amannafa nari ugqanna kinna maaqa
mari uqusanaki keeqarara anidanoo.

> Ainainira faiqiuga mina qafamaseeqa kinna
gimamiqa qigau, Amannafa ani maaqai mari-
danoo ani afeesidanoo. Mifa ani qafarara mari-
danoo ani afeesidanoo. Miqi qufanoo kinna fan-
noo ginau mina afigee maaqaki uruagee qinau.

6 Amannafa maaqaki ooruroofanoo kinna
fannoo gimaminoo ginau, ginee faiqgi moo firaa
auqu amirara iridaqa. Qinee sia iridaga nanee
moo amigira ainainannai fee mina andeeqa
amagaanauree. Anee iria, ginee naqaa fee
ianauree qufanoo Amannafa nariara maaqi
gimasee oonu mafi irinau. Agbee kinna fannoo
yana migqimma amaqraree qidanoo fee sia
moo fannoo maridanoo qinee kai maridaqa.
78  Amannafa miqi qimiriseenoo kaifaa
rakisirana nari maaqi gimasee gimaminau.
Aneenna afisi marianna gamunnana minisee
mi fasigana afisu amaqaa. Anee goosasaa
ugeemaria sandiriqana faqa bakarainna
faga amigimmasee afaaqa auqusee aneenna
goossaa uqaa. Miqgqimmaseenana kaifaa qoosa
akiiga faqa afaaga auqusainanoo mifa kinna
qoosa fee girana koorooiani. 9 Anee aneenna
oofisaauqa kinaana moo misa urigararana
mara ugasainanoo mifa ani gamunnannai mina
afaaqa auquani. Migimma sainanoo mi fasiqafa
goosasaa ooqu marifinanoo oofisaa fannoo mina
afigeenoo firaa suqgira maqusaki fuani. Afigee
fidanoo mi oofisaafa maaqi gimasee nammeera
giani, maa fasigana qafaaga kinna fannoo

mina firaa auqu amiseenoo mina amiqimma
amageenoo.

10 Kinna fannoo mi ufana iriseenoo Amannana

gimaminoo ginau anee kai kagi oonu gqamunna
faga qoosa faga maraseenana qini saika faiqi
Moodeekaina Yuda magannaa fasiqa firaa auqu
amia mi fasiqafa qini maaqa kooqiki ainaini mar-
ifa maridanoo. Aigama ainaina magee aneenna
giannandee masee auqaa.

11 Miqi qufanoo Amannafa iriseenoo
gamunna fagqa qoosa fagqa maraseennoo
Moodeekaina afaaqa auginau. Auqusoofanoo
Moodeekaifa qoosasaa ooqu marifufanoo
Amannafa qafamaseenoo suqi maru maqusanai
afigee finau. Afigee fidanoo Amannafa
nammeera gimasee maagqi gimasee faiqi anaasee
gimanniminau. Maa fasiqana qafaaqga kinna
fannoo firaa auqu amiseenoo amigimma
amageenoo.

12 Miqgi gimasoofanoo Moodeekaifa kaifaa ani-
randee kinna kooqinni finau. Fufanoo Aman-

nafa asaurirana maraseenoo aundura ummaara-
roofanoo mifa oorisaa itita mareenoo kaifaa
anirandee nari maaqai finau. 13 Oonureenoo

mifa moo anaasee faga nari aqoondiuqga faqa
aigama ainaina minaki kambiqoonara giman-
niminau. Mi anaaseefa faga mi aqoondisa faqa
irirana firaana faqaasa maridaga misa mina
maaqi gimasee gqimamiqau. Magee ani afeeka
faqa ani auqu faga quminanoo Moodeekaifa ani
uriaaqaranoo. Mifa Yuda magannaafa marinara
anee sia mina aana titara aana maridanoo, anee
ummaara kai mareennaranoo. 14 Misa ufa qida
marufanoo kinna ainainira faigiuga aniraqau.
Misa Amannana kai kaqi afiqee Esta nammarina
oomagai firara aniqau.

7

1-2 Minara kinna faga Amannafa faqa kaifaa
oonu Estaa nammarina faga narana naqau. Nas-
maseeqa misa uainna nammari naida maru-

fanoo kinna fanno Estaa nammarina iramirinoo
ginau, kuinna Esta nammari ani nana ainainaree

aididanoo fee anee ginaga qinee ani amianaura-
noo. Ani aidinaqga ginee eeqa maqa maaqa faqa
ani amianauranoo.

3Qufanoo kuinna Estaa nammarifa gimaminoo
ginau. Rakisirafa anee kuqaa anee giniara aidi-
nana (ini amigimma gimagqararee gimaseenana
kaqgi miqgia. Qinee ikoo eeqa faiqi anaasee faqa
kuqirara qaidanoo. 4 Faiqi moo fannoo qini
faqa qgini faiqi anagasee faga kuqga nariraree qi-
masee doo ufa rumbaqaifanoo maridanoo. Misa
maasa aigama mandaikamma gimagararee qi-
daga. Misa maasa mandaikamma qimaqasee
rumbara saika maasa qimisee fifau ainainira
fasiqa anaaseekiaqgee gifaga qinee sia ufa qianau-
ranoo. Qinee ikoo ani ummaara amirara qaifaqa
misa maasa taikararee (ianara minara (inee
koorooidaqa.

5 Kinna Serkisisafa mi ufana iriseenoo kuinna
Estaa nammarina iramirinoo gqinau. Ya manda
fasiqafee sia miqirara rufieenoo fee, yaa fee mi
fasiqafa maridanoo fee.

6 Qufanoo Estaa nammarifa nari gimaminoo
ginau. Qinee Amannanara qidaqa. Mifa manda
fasiga maasa namugaa maridanoo maasa dari-
rara deedaqgidanoo. Qufanoo Amannana fi-
raaqoo aindiri roofanoo rufianau. 7 Kinna fan-
noo mi ufana irufanoo arana qoofanoo uainna

neneuna minniseenoo aqoosai nari afuqai ooqu-
finau. Ooqufufanoo Amannafa kinna ooqufuna
gafamasee mifa maaqi gimasee irinau kinna
fannoo qgini daruannoo, qimaseenoo Amannafa
maaqgaki maridanoo kuinna Estaa nammarifa
minara gimudaoo gqimasee kinna gqimaminanoo
sia mina mandaikamma amagqaanifeera iree
marinau.

8 Kinna fannoo qafuqaindari kaifaa
oonurandee narana nee marugoo anireenoo
mifa Amannana qafoofanoo Estaa nammarifa
ooqumarifida narana nee maru gaindanasaa
faiagee ufanoo qafamaseenoo tautinau. Faiagee
idanoo Amannafa minara qimudaoo gianifeera

iree marinau. Iree marufanoo kinna mina
gafamaseenoo faaqa rumasee qinau, agbee

maa fasiqafa kuinna qini maaqaki qini
gifusaa mandaikamma amagqgararee qidanoo
fee, gimaseenoo kinna fannoo qufaga misa
kaunna qufaga gamunnannai Amannana
akiiga kinna fannoo (faiqi kuqga narirara
rumba nimagee marundeemmasee rumba
amaqanau). 9 Ainainira faigiuga moo auqu
Aboonafa maaqi ginau, iridafee Amannafa
nari maaqa adeedi nari rakiaqoo pausafa
mina kisaaqa fannoo 20 mita marinau. Mifa
Moodeekaina minasaa diriraree gimasee
rakiganau. Kinna Moodeekaifa ooqai ani
dadaqufaga namuqaauqga sia ani kuqga arigau.
Qufanoo kinna fannoo qinau, innee Amannana
nari mi pausanasaa dirisaifanoo kuquani.
10Qufaqa misa Amannafa Moodeekaina diriraree
gimaseenoo rakiaqoo pausanasaa nari dirigau.

Misa migimmasoofanoo kinna aranaqarafa
taikanau.

Kinna fannoo Yuda maqannaasa namuqa faqa
rakuageera qimanniminau.

1 Mi faasaanna kai kinna Serkisisafa Yuda
magannaasa namugaa Amannana maaqa faqa

aigama mina ainaina faqa kuinna Estaa namma-
rina aminau. Amisoofanoo inaagianna Mood-
eekaifa gini moodaa fidika maridanoo qufanoo
kinna fannoo Moodeekainara qufanoo aigama
kari ani kinna qafee marinau. 2 Kinna fannoo

Amannafa unnai nari rinna maraseenoo kaifaa
nari asauku amukaki ugagoona Moodeekaina

aminau. Mi rinnafa kinna nambaqa faqaafa

marinau. Marufanoo Estaa nammarifa Mood-
eekaina mara ugasoofanoo Amannana aiqama

ainainasaa rakisi marinau. .
Rakisi marufanoo inaaqgianna Estaa

nammarifa kinna marunnai oonureenoo
mina aikuki aqufinoo maridanoo iki ragee

marinau. Mifa kinna gimaminanoo mifa faiqi
mi manda oosanna augeefoora rafaaqgafu
sainagqa  Amannafa  Akakana  atikinaafa
Yuda maqgannaasaki augararee qimasee ufa
rumboondee sia iaqa. 4 Kinna fannoo nari koora

saunu Estaa nammarinasaa mundusoofanoo
findifinoo ginau.

5 Rakisirafa anee giniara aidinana qini ufa
irinanoo amiginana ufa uqasainanoo fifaininaqa

misa sia Amannana Ammeedatana amaaku ufa
afagaaga. =~ Amannafa aigama Yuda magan-

nhaa fa51qa anaasee ani maqga maaqakl mariasa

aigama naru taikaagee gimaseenoo gimannim-
inau. 6 Qinee mi mandafa qini faiqi anaaseeki
sia kambiqaanifee gqimasee iridaqa. Misa qini
moodaa fidikauga kuga narusaifaqa ginee naqi
fee masee amiqiqa marianauree.

7 Qufanoo kinna Serkisisafa Estaa nammarina
faga Moodeekaina faga maaqi gqimasee giman-
niminau. Iridaqee ginee iriafananoo Amannafa
Yuda magqannnaasa mandaikamma nimagqararee
qufaga minara ginee mina saqarisaa diriseeqa
mina aigama ainaina Esta nammarina kai amiqa.
8 Papiqa qini duqusaa akara rumasee gini nam-
baga minasaa uqaqaana mina kai sia mara aqua-
nauranoo. Inneeqara nana ufa fee Yuda maqan-
naasara akara ruani gimasee kaqi akara ruaqa.
Akararumaseeqa inneeqara mi papiqanasaa qini
duqu uqgasee qini nambaqa faga uqaaqa.

9 Misa miqimmasee Siwa uqoona 23 faasaana
Moodeekaifa aigqama kinna kuskusauga naa-
roofaga aniqau. Aniroofanoo misa ufa giman-
nimufaga misa mi ufausa papiqaki akara riqau.
Misa mi pasana Yuda magannaasa urigararausa
faqa kiapausa faqa aigqama oofisaauqa faqa 127
maqa maagqaki marusa faqa India maqa maaqaki
oosana arasee Itioopia maga maaqai dinni ati
oonuroofanoo misa akara ruma nimagaqau.
Misa mi pasana aigama mi maqa maaqausaki
marusa ufakigari faga Yuda magannaasa ufak-
iqari faga akara rigau. 10 Moodeekaifa misa
kinna Serkisisana auqusaa pasa akara rumasee
mina nambaga faga mi pasanasaa uqaageera
gimanniminau. Mi pasana maree firaree qu

fasiqausa misa amiqgira qoosa kinna ququsaki-
naana kaaqa sandee maruna maree minisee mi-
nasaa ooqu marifufaga pasauga maree aigama
magqusakiaqa fifainiqau.

11 Pasaki maaqi qimasee akara rigqau. Kinna
fannoo gidanoo, Yuda magannaasa misa aiqgama
magqusakiaga mariasa misa nari faiqi anaasee na-
mufaqa nariraree qu fasigausa misa ruqaummafi
nari faqa naruaqa. Moo maqusakinaa fasiqaugee
moo magannaa fasiqaugee misa mandaikamma
nimaqararee qusa, Yuda magannaasa aigama
ruqaummafi misa naru taikasee misa aigama

ainaina mareefaranoo. 12 Mi faasaana Yuda
magannaasa aiqama Peereesia maqa maaqaki

mi ainainausa augeefaranoo. Misa 13 faasaana
Adara uqoonaki augeefaranoo. 13 Misa kinna
maa sandufa aigama fasiqauqa aiqgama maqa
maaqaki mariasa gimannimiagqa. Qimannimi
marifaga Yuda maganaasa mi faasaanafa ani-

rainaga nari namugqaa faqa rakirara deedagqifara-
noo.

14 Kinna fannoo qufaqa faiqi ufa maree fusa
qoosasaa ooqumari kai kaqi sandee akaqa
maqusakiaqa fiqgau. Susa firaa maqusaki mi
ufana oosana arasoofanoo aiqamai fifaininau.

15 Misa kinna qamunna eekara faga panoona
arirana faga Moodeekaina afisu amaqaqau.
Afisu amaqgsee dirindaasi arira qgamunna moo
marasee mina aku amaqgaqau. Aku amagasee
inaaqianna misa kinna koora qafee firaana
amiqira afaaqa auqirana akiaaqa afisu amaqasee
afaaqa auqusoofanoo mifa kinna maaqakiqari
raudee maqusai ooqufinau. Ooquroofaqa

Susa firaa maqusakinaa fasiqa anasee mina
gafamasee firaaqoo faaqaridaga asasigau.
16 Yuda magannaasa nimuqusa amiqgi uganna
ufaga misa nimuqusa asooarana faqa mariqau.
Maridaqga misa firaaqoo asasidaga nariara maaqi
gimasee iriqau. Maas doo urigqaramafiga sia
amana kaifaa oorudupianauranoco. 17 Aigama
maga maaqaki faga maqusaki faga Yuda
magannaasa kinna ufa marasee moodaa
faasaana utaagamasee misa firaa narana
naidaga minara asasi mariqau. Asasi marufaqa
moomoosa akaqa fasiqauga Yuda magannaasara
rufiasee misaki ootupaqau.

9

Yuda maqannaasa nari  maqannaasa
mandaikamma nimaqaqau.

1 Mikari Adara wuqoona 13 faasaana
aniroofanoo indaaaruqaa kinna fannoo
ginau, mi faasaanna kai namugaauqa Yuda
magannaasa mandaikamma nimaqgasee naru
taikeefaranoo. Miqi qufaga Yuda maqgannaasa
findifufaga misa rafaaqafusee aigama naru
taikaqau. 2 Yuda maqannaasa kinna fannoo
rakisi maru maqusausakiaga fagqa maqa
maaganaki marusa misa namugaauga misa faqa
rakirara anufaqa rakirara deedaqgigau. Aigama
fasiga anaasee aigama tinaindaraasa Yuda
magannaasara rufiasee misaki sia moo ainaina
auqeefaranoo. 3 Aigama maqa maaqgakinaa
kiapausa faga kaammannaauga faqa aiqama
kinna ainainasaa rakisi marusa faga Yuda

maqgannaasa dadaaqiqau. Misa Moodeekainara
rufiasee miqgiqau. * Aiqama fasiqauqga kinna
rakisimaru maqga maaqanakinaasa irufanoo
kinna fannoo firaa afeeka faqa urigarara auqu
faga Moodeekaina aminau. Amisoofanoo mina
afeeka aiqama kari uriqaranoo ugqanna marinau.

5> Marufaga Yuda magannaasa  ndri

namugaauga nhariqau. Misa kisaaqa
paipanannai rakidaga nariga namugaauga
naru taikaqau. 6 Susa firaa maqusaki

Yuda magannaasa 500 fasiga kuga nariqau.
710 Amannana faiqi namu gisaukugara taikasee
10 mariqau. Yuda magannaasa namugaauga
nuqu maagimminoo maridanoo. Parasadataafa
faga Darfoonafa faqa Asbatannafa faqa
Pooratanafa faqga Adarianafa faqa Aridatanafa
faga Parmastanafa faqa Arisainafa faqa
Aridainafa faqa Uaisataanafa faga minamusa
ainaina kai Yuda magannaasa sia maraqgau.

11 Mi faasaana kai Yuda maqannaasa
naqumma fasiga Susa maqusaki narunara
kinna gimamiqau. 12 Marikinoo kinna fannoo
kuinna Estaa nammarina gimaminau. Yuda
magannaasa 500 fasiga Susa maqusakinaasa
kuqa nariaafoo ginau. Misa Amannana faiqi
namu qisaukuqgara 10 faga kuga narigau. Qinee
iruna misa akaga maqga maagaki moomoo fasiqa
faga kuga naria. Anee magee nana ainainee
akaga ainaina mararee (ginaga, ginee amana

ani amianauranoo. Esta anee nana ainainaree
aidinna ainaina kaqi maraa.

13 Estaa nammarifa kaifaa kinna gqimaminoo
ginau.  Rakisirafa ani aidinana duna Susa

maqusaindaraa Yuda maqgannaasara (inaga
namuqaauqaki duna faga maqee iandee kai
iaga. Misa Amannana faiqgi namu gisaukuqara
taikasee 10 mariasa mi faakannanasaa diriaqa.

14 Doo kinna fannoo misara miqgiagee
gimaseenoo mifa mi ufana Susaa maqusaindaraa
fasiqauqa unnai afeeqoofanoo fufaga misa
Amannana faiqi namu gisaukugara taikasee
10 marusa faakana rakiagoonasa dirimarufaqa
aigama fasiqauqa gafaqau. 15 Adara uqoona
14 faasaanasaa Susa maqusai maru Yuda
magannaasa kaifaa ruqaumma fufaqa 300 fasiqa
mi maqusanaki kuga narigau, narusee sia misa
ainainauga maraqau.

16 Yuda magannaasa akaqa maqa maaqaki
marusa misa fagqa moodaanakika mafiqa

afeekaika masee  misa  narusee  misa
amigqimmasee marifaranoo. Misara nikooqee

maru namugaasa 75,000 fasiga anaasee kuqa
nariqau. Narusee sia misa ainaina maraqau.
17 Mi rakirafa maga maaqaki 13 faasaana Adara
uqoonaki kambiqanau. Kafa 14 faasaana misa
sia ndri namuqaa nariqau. Mi faasaana misa
idooaidaga firaa goomaqga sakasee naidaqa
firaaqoo asasi mariqau.

18 Misa miqi marufaga Yuda maqannaasa
Susaa maqusaki marusa misa 15 faasaanara
idooaidaqga asasira  faasaanee gimasee
utaagqagau. Misa namuqaauga 13 faasaana
faqa 14 faasaana faqa narusee 15 faasaana misa
sia rakigau.

19 Minara kai Yuda magannaasa kaqikaa
maqusauga uqusa sia auqiranakiaga mariusa

misa Adara uqoona 14 faasaana firaa oomaqa
naidaqa ainaina narami naramira faasaanee
gqimasee utaaqaqau.

Misa firaa oomaqa auqureeqa Purimma
oomagqa fee qimariqau.

20 Moodeekaifa mi faasaanna aiqama ainaina
augoo ainaina akara rumaseenoo Yuda
magannaasa nianai marusa faqa adeedi marusa
faga kinna Serkisisafa rakisi nimagee maru
maga maaqanakinai marusa nimaqanau. 21 Misa
Adara uqoonaki 14 faasaana faga 15 faasaana
faga aiqama aukuanaki asasira faasaana
utaaqaaqee gimaseenoo qimanniminau. 22 Mi
qaara faasaanna Yuda magannaasa nari
magannaasa nilagau. Mi uqoonnanaki kai
misa naundura ummaara reereeufa faqa aiaaee
gigiufa faqa taikoofaga Yuda maqannaasa
nimuqusa amiqinau. Miqufanoo Moodeekaifa
mi qaara faasaanara firaa oomaqa sakasee
aqoondiuqga faqa kudi fasiqauga nimiaqgeera
gimanniminau.

23 Miqi qimasoofaga Yuda maqannaasa Mood-
eekaina ufa afaqgeeqa aigama aukuanaki mi
oosannana auqaidaqa asasi mariqau. 24 Ooqai
Amannafa Ameedatana amaaku Akaakana faiqi
anaiqi maridanoo mifa Yuda maqannaasa na-
muqgaakamma nimagaseenoo mifa misa aigama
kuga nariraree gimaseenoo satu sararidanoo

misa narira faasaanara randee marinau. Misa
Heeburu magannaasa ufakiqgari satura rari-

saidanoo fee qimasee auqu ree mariqau. Aman-
nafa aigama Yuda maqgannaasa naru taikaani

gimasee ufa rumbee marinau. 25 Ufa rum-

bee marufanoo Estaa nammarifa kinna unnai
oonuroofanoo kinna fannoo maaqi gimasee pa-

piqa akara rinau. Ooqai Amannafa Yuda maqgan-
naasa kuga nariraree ginau, maqgee ndari kuqa
aruaqa qufaga misa mina diriseeqa inaagianna
mina faiqi namu faqa misa mi poosanasaa kai
dirigau. 26 Mi oosannara kai misa mi idooqara
faasaana gandara maaqi gimasee auqu ragau.
Purimma faasaanee giqau. Misa purimma fee
gimaru auquna oosana satu maridanoo. Misa mi
oosanna auqaidaga mi ainainausa misaki kam-
biqoonara oonu mafi irimariqau. Irimarufanoo
Moodeekaifa misa unnai papiqa afeeqaseenoo
misa mi faasaana idooaageera gimanniminau.
27 Yuda magannasa mina mareeqee nari faqa
misa ninaiqi mara inaagianna kambiqainausa
faqa aigama fasiga minaki ani keeqainausa
faqa sandufaika maqoofanoo marinau. Aigama
aukuana misa mi qaara faasaanafa aniroofaqa
misa Moodeekaifa qufanoo mi ainainafa kam-
biqoonara oonu mafi irimariqau. 28 Misa
maagi qiqau aiqama Yuda magannaasa moodaa
moodaa oosana kasooagee inaagianna kam-
biqainausa faga aiqama maqga maaqaki faqa
ailgama magqusaki faga maru fasiqa anaaseesa
misa mi firaa masisa aqira faasaanara oonu
mafl irisaidaqa aigama aukuanaki miqoo kai
idooaidaqa asasiaqa.

29 Kuinna Estaa nammarifa Abiaina araa-
muna Moodeekaisandiri miganda Yuda maqgan-
naa gqanda miganda moo papiqa mi qaara
faasaana masisa sararu ufana akara rigau mi

oosannanannai kuinna fanno indaaruqaa pa-
pigqa Moodeekaifa nariara akara rumaqoona
afeekaikinau. 30 Miganda mi papigana uqa-
soofanoo Peereesiaa maqa maagaki 127 (provin-
saki) Yuda magannaasa marunakinai papiqga
maaqi qimasee akara rumasoofanoo fifaininau.
Inni nimuqusa ireeda marinaga innee amigqira
ooqu marirana maraaqa sia rakirafa mari-
danoo. 31 Innee faqga inni ninaiqi mara ka-
sooagee kambigainausa faga innee afeekaikam-
masee inneeqa mariagqoo mi firaa masisa sararira
faasaannana umaraaqa. Innee narana aurarana
faqa nimuqusa ummaarara oosana afaqararana
faqa iki ragarana faga mi sandufana uaqee-
ufaga qinee Moodeekaisa kuinna Estaa nam-
marisandiri maaqanda maa sandufana inni nim-
iqa. 32 Estaa nammarina mi sandufana masisa
sararira sandufauqa afeekaika masoofaga misa
moo papiqasaa akara rumasee ugaqoofanoo
marinau.

10

Kinna Serkisisafa faqa Moodeekaifa faqa firaa
nuqu faqaa ganda mariqau.

1 Kinna Serkisisafa faiqi ooruku nammari
afaigara marusa faqa nari maqa maaqaki
marusa faqa nifiqasoofaga misa mifa rakisi
maru maganasa dadaagqira saika augee mariqau.
2 Aigama amiqira ainaina faqa firaa ainaina faqa
kinna fannoo auqaidanoo mifa Moodeekaina
firaa auqu amimarufaqa aigama mi oosannara
ufa gimariqau. Aigama mi ufana misa Peereesiaa

magannaasa faqga Midiannaa magannaasa faqa
kinna papiqaki akara riqau. 3Mi Yuda magannaa
fasiqgafa Moodeekaifa kinna Serkisisana namba
2 marinau. Yuda magannaasa minara firaaqoo
uganna nidimarufaga misa mina firaa auqu
amimariqau. Amimarufanoo mifa misa
dadaaginaga amigimmasee ooqu mariageera
ainaini marinau. Mifa migimma sainaqa misa
niku nisauku kasooagee kambiqainausa misa
sia moo ainainara rufieefaranoo amigqimmasee
marifaranoo.

